Տեղեկանք
«Արդյունաբերական ընկերությունների կողմից ձեռք բերված ԱՏԳ ԱԱ 2710 19 710-2710 19 980 ապրանքախմբի ծածկագրերին դասվող ապրանքների (բացառությամբ ԱՏԳ ԱԱ 2710 19 810 ապրանքախմբի ծածկագրին դասվող շարժիչային յուղերի) մասով   վճարված ակցիզային հարկի գումարի վերադարձման կարգը հաստատելու մասին» ՀՀ կառավարության որոշման նախագծում (այսուհետ` նախագիծ) իրականացված փոփոխությունների վերաբերյալ
1. Նախագծի հավելվածով հաստատվող կարգում ավելացվել է նոր կետեր հետևյալ բովանդակությամբ` 
· «3. Ակցիզային հարկի գումարները վերադարձվում է այն ընկերություններին, որոնք ապրանքները կօգտագործեն բացառապես սույն կարգի 2-րդ կետում նշված  գործունեության իրականացման նպատակով: Ապրանքները նշված նպատակով չօգտագործելու դեպքում, վերադարձված ակցիզային հարկի գումարը ենթակա է Հայաստանի Հանրապետության պետական բյուջե վճարման` Հայաստանի Հանրապետության օրենսդրությամբ սահմանված կարգով:»
· «4. Ակցիզային հարկի գումարները վերադարձվում են սույն կարգի 2-րդ կետում նշված ընկերությունների կողմից ձեռք բերած կամ ներմուծած ապրանքների մասով:
2. Նախագծի հավելվածով հաստատվող կարգի 5-րդ կետը խմբագրվել է հետևյալ խմբագրությամբ` «Ակցիզային հարկի գումարների վերադարձման համար ապրանքներ ձեռք բերող կամ ներմուծող ընկերությունը գրավոր կամ էլեկտրոնային եղանակով Հայաստանի Հանրապետության էկոնոմիկայի նախարարության աշխատակազմ է ներկայացնում դիմում` համաձայն N 1 ձևի, ապրանքները ձեռք բերելուց կամ ներմուծելուց հետո վեց ամսվա ընթացքում:»
3. Նախագծի հավելվածով հաստատվող կարգի 6-րդ կետում ավելացվել է նոր ենթակետ հետևյալ բովանդակությամբ` «3) ապրանքի օգտագործման վերաբերյալ հաշվետվություն` համաձայն N 4 ձևի:»

